
201___ թվականի  ____ -ի N  -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 Հայաստանի Հանրապետության կառավարությունը որոշում է.

1. Հայաստանի Հանրապետության  կառավարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի մասին» N 1307-Ն որոշման հավելվածում կատարել հետևյալ լրացումները և փոփոխությունները` 

1) հավելվածը լրացնել նոր 7.4. կետով.

<<7.4. Տեսչական ուսումնասիրություն` լիազոր մարմնի կողմից օդանավակայանում և ավիացիոն գործունեությույն իրականացնող կազմակերպություններում կիրառվող ավիացիոն անվտանգության գործող միջոցառումների և ընթացակարգերի մեկ կամ մի քանի ասպեկտների ուսումնասիրում:>>.

2) 29-րդ կետի գ/ ենթակետում <<խնդիրները>> բառից հետո լրացնել  <<իրականացնում է քաղաքացիական ավիացիայի ոլորտում վտանգի գնահատման և ռիսկերի կառավարման միջոցառումներ,>> բառերը.


3) 30-րդ  կետի  <<ա>>  ենթակետը  <<մշակման>>  բառից  հետո  լրացնել  <<, արդիականացաման>> բառով.


4) 34-րդ կետը լրացնել նոր նախադասությամբ.

<<Օդանավակայանի տարածքում ավիացիոն գործունեություն իրականացնող կազմակերպություններին և օտարերկրյա օդանավ շահագործողներին իրենց գործունեությանը վերաբերվող մասով կարող են տրամադրվել օդանավակայանի ավիացիոն անվտանգության ծրագրից առանձին հատվածներ:>>.


5) հավելվածը լրացնել նոր 34.1 կետով.

<<34.1.  Օդանավակայանի ավիացիոն անվտանգության ծրագիրը պետք է ներառի Ազգային ծրագրի բոլոր պահանջները, ինչի համապատասխանության նպատակով լիազոր մարմինը պետք է կատարի  պարբերաբար ուսումնասիրութուններ :>>.


6) հավելվածի <<IV. ՊԱՐՏԱԿԱՆՈՒԹՅՈՒՆՆԵՐԻ ԲԱՇԽՈՒՄ>> բաժնի <<3. OԴԱՆԱՎԱԿԱՅԱՆԻ ՎԱՐՁԱԿԱԼՆԵՐԸ>> գլուխը շարադրել նոր խմբագրությամբ.

 <<3. OԴԱՆԱՎԱԿԱՅԱՆԻ ՎԱՐՁԱԿԱԼՆԵՐԸ  ԵՎ ՕԴԱՅԻՆ ԵՐԹԵՎԵԿՈՒԹՅԱՆ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԿԱԶՄԱԿԵՐՊՈՒԹՅՈՒՆՆԵՐԸ>>.

<<36. Oդանավակայանի վերահսկելի գոտիներում ավիացիոն գործունեություն իրականացնող կազմակերպությունները պետք է մշակեն, լիազոր մարմին  ներկայացնեն և ներդնեն իրենց ավիացիոն անվտանգության ծրագրերը, որոնք պետք համապատասխանեն օդանավակայանի ավիացիոն անվտանգության ծրագրին և պարունակեն դրույթներ ավիացիոն անվտանգության մասով տվյալ կազմակերպությունների կողմից իրականացվող միջոցառումների մասին:>>.

<<36.1. Օդային երթևեկության սպասարկման ծառայություններ մատուցող կազմակերպությունները պետք է մշակեն, լիազոր մարմնի հաստատմանը ներկայացնեն և ներդնեն իրենց ավիացիոն անվտանգության ծրագրերը, որոնք պետք է համապատասխանեն  Ազգային ծրագրի պահանջներին և պարունակեն դրույթներ այդ կազմակերպությունների ավիացիոն անվտանգության ծառայությունների, օդային երթևեկության սպասարկման օբյեկտների պահպանության, այդ օբյեկտներում անցագրային և ներօբյեկտային վերահսկողության սահմանման, օդային երթևեկության կառավարման կենտրոններ և աշտարակներ մուտքի իրավունք ունեցող անձանց ավիացիոն անվտանգության հսկողության, ճգնաժամային իրավիճակներում օդային երթևեկության կարգավարների գործողությունների կարգի վերաբերյալ:
36.2. Ավիացիոն անվտանգության ծրագրերը պետք է պարունակեն նաև դրույթներ ավիացիոն անվտանգության ծառայության uտորաբաժանումներում աշխատանքի ընդունվելու նպատակով դիմած անձանց տարիքի, առողջության, կրթության և ընտրության կարգի, նախապատմության ստուգման, ավիացիոն անվտանգության մասով անվտանգության ծառայության աշխատողների և օդային երթևեկության կարգավարների ուսուցման, ավիացիոն անվտանգության մասով իրականացվող աշխատանքների որակի հսկողության միջոցառումների, վտանգի գնահատման, ճգնաժամային իրավիճակներում այլ ծառայությունների հետ համագործակցության վերաբերյալ:

36.3. Օդային երթևեկության սպասարկման ծառայություններ մատուցող կազմակերպությունների ավիացիոն անվտանգության ծրագրերում պետք է սահմավնեն դրույթներ թռիչքների ղեկավարման համար օգտագործվող ավտոմատ ծրագրային համակարգերի անվտանգության, աերոնավիգացիոն տեղեկատվական ցանցերի, ալեհավաքների/ալեցիրների, ընդունիչ/հաղորդիչ կայանների պաշտպանվածության, աերոնավիգացիոն տեղեկատվական համակարգերով մշակվող և փոխանցվող տեղեկատվությունների գաղտնիության ապահովման, այդ համակարգեր անօրինական մուտքի և կեղծ տեղեկատվության տարածման կանխման, տեղեկատվության ամբողջականության խախտման,  փոխանցվող տվյալների կեղծման, կապի միջոցների և օգտագործվող տեխնոլոգիաների, ինչպես նաև կարգավարական կապերի ձայնային տեղեկատվության գրանցումների և կողմնակի միջամտություններից համակարգչային տեղային ցանցի պաշտպանվածության վերաբերյալ: 

36.4. Թռիչքների ղեկավարման համար օգտագործվող ավտոմատ ծրագրային համակարգերը և աերոնավիգացիոն տեղեկատվական համակարգերը պետք է լինեն առանձնացված հասարակական ցանցերից և այլ համակարգերից: Եթե այդ համակարգերի շահագործումը պահանջում է միացում այլ համակարգերի հետ, ապա այդ միացումները պետք է հասցվեն նվազագույնի:

 36.5. Եթե համակարգերի  առանձնացումն տեխնոլոգիապես անհնար է, ապա դրանց միացումը և հասանելիությունը պետք է գտնվի լիազոր մարմնի հսկողության տակ, իսկ այդ համակարգերը պետք է սպասարկեն միայն տվյալ համակարգերը տրամադրող կազմակերպությունների կողմից սպասարկման իրավունք ստացած անձիք:

36.6. Օդային երթևեկության սպասարկման և թռիչքների ղեկավարման համար օգտագործվող ավտոմատ ծրագրային համակարգերն ու աերոնավիգացիոն տեղեկատվական համակարգեր անվտանգության ապահովման վիճակը պետք է սահմանված կարգով ուսումնասիրվի լիազոր մարմնի համապատասխան մասնագետների կողմից: Ընդ որում թռիչքների ղեկավարման և տեղեկատվական համակարգերի շահագործման անվտանգության միջոցառումները պետք է լինեն համակարգված ու համատեղելի գործող ավիացիոն անվտանգության միջոցառումների հետ: 

36.7. Օդային երթևեկության սպասարկման ծառայություններ մատուցող կազմակերպությունները թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգեր ձեռք բերելիս պետք է  ապահովեն, որպեսզի  այդ համակարգերի նկատմամբ կիրառվեն սարքավորումների և ծրագրերի մատակարարման շղթայի անվտանգության միջոցառումներ: Լիազոր մարմինը  պետք է պահանջի շահագործողներից, որպեսզի այդպիսի համակարգեր ձեռք բերելիս նրանք հավանական մատակարարներից պահանջեն և ստանան տեղեկատվություն մատակարարման ողջ շղթայում կիրառվող անվտանգության միջոցառումների վերաբերյալ:

36.8. Թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական  համակարգերի կառուցվածքում թույլատրված փոփոխությունների, լրացումների և սպասարկման պայմանների վերանայման ընթացքում պետք է հաշվի առնվեն դրանց անվտանգության ներկայացվող պահանջները: 

36.9. Լիազոր մարմինը և շահագործողները պետք է ապահովեն, որպեսզի թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգերի ձեռքբերումից հետո մատակարարները չունենան մուտքի թույլտվություն դեպի այդ համակարգեր, բացառությամբ այն դեպքերի, երբ համաձայնեցնելով շահագործողների հետ անհրաժեշտ է այդ ծրագրերում կատարել փոփոխություններ կամ լրացումներ:

36.10. Լիազոր մարմինը և օդային երթևեկության սպասարկման ծառայություններ մատուցող կազմակերպությունները պետք է միջոցներ ձեռնարկեն կանխելու թռիչքների ղեկավարման համար օգտագործվող ավտոմատ ծրագրային համակարգեր և ավիացիոն տեղեկատվական համակարգեր չարտոնված մուտքերը: 

36.11. Լիազոր մարմինը պետք է իրականացնի տեսչական ուսումնասիրություններ, գնահատելու համար օդային երթևեկության սպասարկման ծառայություններ մատուցող կազմակերպությունների կողմից կիրառվող թռիչքների ղեկավարման  ավտոմատ ծրագրային համակարգերի և ավիացիոն տեղեկատվական համակարգերի անվտանգության ապահովման աստիճանը:>>.


7) հավելվածի 51-րդ կետը <<իրավասու մարնինների>> բառերից հետո լրացնել <<և օտարերկրյա օդանավ շահագործողների>> բառերով.

8) հավելվածի 151-րդ կետի առաջին պարբերութունը <<գործողություններից հետո>> բառերից հետո լրացնել <<մեկշաբաթյա ժամկետում>> բառերով.


2. Սույն որոշումը ուժի մեջ է մտնում պաշտոնական հրապարակման օրվան հաջորդող  տասներորդ օրը:
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ
         
     
  ՎԱՐՉԱՊԵՏ


          
    
            Տ. ՍԱՐԳՍՅԱՆ
Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություննե կատարելու մասին>> Հայաստանի Հանրապետության կառավարության որոշման ընդունման անհրաժեշտության մասին
1. Իրավական ակտի անհրաժեշտությունը/նպատակը/

Հայաստանի Հանրապետության կառավարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագիրը հաստատելու մասին» N 1307-Ն որոշման հավելվածում լրացումներ և փոփոխություններ կատարելու մասին>> Հայաստանի Հանրապետության կառավարության որոշման ընդունման անհրաժեշտությունը պայմանավորված է Միջազգային քաղաքացիական ավիացայի միջազգային կազմակերպության /ԻԿԱՕ/ «Անվտանգության» եւ Եվրոմիության «Անվտանգության կանոնակարգեր» Դոկ.30 փաստաթղթով սահմանված նոր չափորոշիչներրին համապատասխանեցմամբ:

1) Կարգավորման հարաբերությունների ներկա վիճակը
Հայաստանի Հանրապետության կառավարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագիրը հաստատելու մասին» N 1307-Ն որոշման հավելվածում վերջին լրացումներն ու փոփոխությունները կատարվել են 2009 թվականին ՀՀ կառավարության 26.11.2009թ. թիվ 1371-Ն որոշմամբ եւ այն ամբողջովին համապատասխանում էր 2008թ. ԻԿԱՕ կողմից «Անվտանգության» թիվ 17 հավելվածում կատարված լրացումներին ու փոփոխություներին: 
2010թ. ընթացքում  Միջազգային քաղաքացիական ավիացայի միջազգային կազմակերպության /ԻԿԱՕ/ կողմից «Անվտանգության» թիվ 17 հավելվածում եւ Եվրոմիության կողմից «Անվտանգության կանոնակարգեր» Դոկ.30 փաստաթղթում սահմանվել են նոր չափորոշիչներ կապված, օդային երթևեկության սպասարկման ծառայություններ մատուցող կազմակերպությունների ավիացիոն անվտանգության ծրարգերին, թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգերի անվտանգության ապահովմանն ու պաշտպանվածությանը: 

Վերը նշված լրացումների եւ փոփոխություների կիրառման ուշացումը կարող է ազդել ՀՀ օդանավակայաններում իրականացվող ավիացիոն անվտանգության և օդանավերի թռիչքների սպասարկման աշխատանքների որակի վրա եւ այսօր ՀՀ օդանավակայաններում փոխադրվող ուղեւորների սպասարկման որակի, ինչպես նաև թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգեր անվտանգության ապահովման  առումով վերը նշված փոփոխությունների և լրացումների կիրառումը անհրաժեշտ է:  
2) Առկա խնդիրների առաջարկվող լուծումները
Նախագծով սահմանվում են ընթացակարգեր, կապված ՀՀ օդանավակայաններում իրականացվող ավիացիոն անվտանգության աշխատանքներում ԻԿԱՕ եւ եվրոմիության կողմից սահմանված նոր չափորոշիչների կիրաման, օդային երթևեկության սպասարկման ծառայություններ մատուցող կազմակերպությունների ավիացիոն անվտանգության ծրարգերի, թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգերի անվտանգության ապահովման ու պաշտպանվածության հետ: 

2. Իրավական ակտի կիրառման  դեպքում ակնկալվող արդյունքը

Իրավական ակտի նախագծի ընդունման դեպքում կհստակեցվեն, օդային երթևեկության սպասարկման ծառայություններ մատուցող կազմակերպությունների ավիացիոն անվտանգության ծրարգերի, թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգերի անվտանգության ապահովման ու պաշտպանվածության վերաբերյալ ընթացակարգերը:
Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունում մշակվել է ներկայացված նախագիծը:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետի
          ժամանակավոր պաշտոնակատար                                     Ա. Մարության
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Ներկայացված որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսեր և եկամուտներ չեն նախատեսվում:

Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետի
ժամանակավոր պաշտոնակատար                                            Ա. Մարության
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Ներկայացված որոշման նախագծի ընդունմամբ այլ իրավական ակտերի ընդունման անհրաժեշտություն չկա:

Հայաստանի Հանրապետության
կառավարությանն առընթեր 

քաղաքացիական ավիացիայի 

գլխավոր վարչության պետի
ժամանակավոր պաշտոնակատար                                     Ա. Մարության
ՏԵՂԵԿԱՆՔ
ՀԱՍԱՐԱԿՈՒԹՅԱՆ  ՄԱՍՆԱԿՑՈՒԹՅԱՆ  ՄԱՍԻՆ
Հասարակությանը նախագծի վերաբերյալ իրազեկումը կատարվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պաշտոնեական կայքի միջոցով:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետի
           ժամանակավոր պաշտոնակատար                                     Ա. Մարության
Ց Ա Ն Կ
ԱՅՆ  ԻՐԱՎԱԿԱՆ ԱԿՏԵՐԻ ՎԵՐԱԲԵՐՅԱԼ, ՈՐՈՆՑ ՀԻՄԱՆ ՎՐԱ ՄՇԱԿՎԵԼ  Է
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ
Ներկայացված Նախագիծը մշակվել է` հիմք ընդունելով հետևյալ նորմատիվ իրավական ակտերը.

1. 1. «Ավիացիայի մասին» Հայաստանի Հանրապետության օրենքը.
2. ՀՀ կառավարության 2003 թ. հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության  ազգային ծրագրիը հաստատելու մասին» N 1307-Ն որոշումը.
3. Միջազգային Քաղաքացիական Ավիացիայի մասին Կոնվենցիան.
4.Միջազգային Քաղաքացիական Ավիացիայի մասին Կոնվենցիայի «Անվտանգություն» թիվ 17 հավելվածը:
Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետի
ժամանակավոր պաշտոնակատար                                     Ա. Մարության
ԻՐԱՎԱԿԱՆ – ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Ներկայացված որոշման Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմի ավիացիոն անվտանգության վարչությունում և իրավաբանական բաժնում և համապատասխանում է Հայաստանի Հանրապետության օրենքներով և այլ իրավական ակտերով սահմանված պահանջներին:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության աշխատակազմի
իրավաբանական բաժնի պետ

                                Լ.Ջանիբեկյան
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	ՀՀ Ազգային անվտանգության խորհուրդ

26.04.2011թ.

ԱԽ-1/461
	 1. Նախագհծի վերաբեյալ դիտողություններ եւ առաջարկություններ չկան
	1. Նախագհծի վերաբեյալ դիտողություններ եւ առաջարկություններ չկան

	2. Նախագծի 1-ին կետի 4-րդ ենթակետում <<29-րդ կետը>> բառերը փոխարինել <<29-րդ կետի <գ> ենթակետում>> բառերով, քանի որ նշված բառը օգտագործվում է Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման (այսուհետ` Որոշում) հավելվածի 29-րդ կետի <գ> ենթակետում:

3. Նախագծի 1-ին կետի 5-րդ ենթակետում անհրաժեշտ է <<մշակում>> բառը փոխարինել <<մշակման>> բառով:

4. Հստակեցնել Նախագծի 1-ին կետի 11-րդ ենթակետի լրացումը, քանի որ որոշման հավելվածի 51-րդ կետում <<իրավասու մարմիններ և>> բառեր գոյություն չունեն:
	2. Ընդունվել է, նախագծի 3-րդ  /նախկին 4-րդ/  համապատասխան փոփոխություն կատարվել է:

3. Ընդունվել է, նախագծի 4-րդ /նախկին 5-րդ/ կետում համապատասխան փոփոխություն կատարվել է:

4. Ընդունվել, նախագծի 51-րդ կետը հստակեցվել է:  <<իրավասու մարմինների>> բառերը գտնվում են 51-րդ կետի 2-րդ պարբերության 4-րդ տողում, իսկ հավելվածի 51-րդ կետում առաջարկվող լրացումը շարադրվել է << և օտարերկրյա օդանավ շահագործողների>> բառերով.
	4. Հավելվածում <<իրավասո ւմարմինների>> բառերը գտնվում են 51-րդ կետի 2-րդ պարբերության 4-րդ տողում, իսկ հավելվածի 51-րդ կետի մասով առաջարկը հստակեցվել է և առաջարկվող լրացումը շարադրվել է << և օտարերկրյա օդանավ շահագործողների>> բառերով:

	5. Հայաստանի Հանրապետության կառավարության <<Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> որոշման նախագծի կապակցությամբ ՀՀ կառավարության      10.09.2009թ. N1021-Ն որոշման հավելվածով հաստատված կարգի 6-րդ կետի համաձայն բյուջետային բնագավառում կարգավորման ազդեցության գնահատման վերաբերյալ.

5.1. Նորմատիվ իրավական ակտի նախագծի կարգավորման առարկան և արդյունքները.

Առաջարկվող փոփոխությունների և լրացումների ընդունման դեպքում կսահմանվեն ՀՀ օդանավակայաններում իրականացվող ավիացիոն անվտանգության աշխատանքներում նոր չափորոշիչների կիրառման ընթացակարգեր: 

      Մասնավորապես, կհստակեցվեն տարանցիկ ու տրանսֆեր ուղևորների զննման,օդային երթևեկության սպասարկման ծառայություններ մատուցող կազմակերպությունների ավիացիոն անվտանգության ծրագրերի,թռիչքների ղեկավարման համար օգտագործվող ավտոմատ ծրագրային և աերոնավիգացիոն տեղեկատվական համակարգերի անվտանգության ու պաշտպանվածության վերաբերյալ ընթացակարգերը:

5.2. Նորմատիվ իրավական ակտերի նախագծի ընդունման կամ չընդունման դեպքում` դրանց կիրարկման արդյունքում կանխատեսվող հետևանքները և բյուջետային բնագավառի վրա դրանց ազդեցությունն ըստ ժամկետների.

Ելնելով վերոգրյալից և նկատի ունենալով, որ նախատեսվում է ընդլայնել և հստակեցնել ՀՀ օդանավակայաններում իրականացվող ավիացիոն անվտանգության աշխատանքները, ինչպես նաև հաշվի առնելով Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության կողմից ներկայացված բյուջեի վրա հավանական ազդեցության մասին եզրակացությունը ,գտնում ենք,որ ՀՀ կառավարության որոշման հիշյալ նախագծի ընդունման կամ չընդունման դեպքում ՀՀ պետական բյուջեում ծախսերի կամ եկամուտների ավելացումներ կամ նվազեցումներ չեն առաջանում:
	 
	

	ՀՀ Էկոնոմիկայի

նախարարություն

05.05.2011

01/10.2.2/2528-11
ՀՀ Էկոնոմիկայի

նախարարություն

05.05.2011

01/10.2.2/2528-11

	6. Նախագծի 1-ին կետի 2-րդ ենթակետում <<Անհնազանդ ուղևոր>> բառերն անհրաժեշտ է փոխարինել <<Կարգազանց ուղևոր>> բառերով:

6.1 <<Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի տնտեսական ,այդ թվում` փոքր և միջին ձեռնարկատիրության բնագավառում կարգավորման ազդեցության գնահատման վերաբերյալ.

<<Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի տնտեսական, այդ թվում ` փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել,որ վերոնշյալ օրենքի նախագծի ընդունման դեպքում,դրա կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում զգալի ազդեցություն չի նախատեսվում `հաշվի առնելով հետևյալ հանգամանքները.

1.Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2.Կարգավորման ենթակա հարաբերությունները չեն ազդում <<Գործարարությամբ զբաղվելը>> համաթվի բաղադրիչների վրա:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են `արձանագրելով զգալի ազդեցություն չհայտնաբերելու եզրակացություն:Նախագծով կանոնակարգվում են ՀՀ օդանավակայաններում իրականացվող ավիացիոն անվտանգության և օդանավերի թռիչքների սպասարկման աշխատանքների որակի հետ կապված հարաբերությունները:

7. <<Հայաստանի Հանրապետության կառավարության 2003 թվականի հոկտեմբերի 2-ի <<Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագիրը հաստատելու մասին>> N 1307-Ն որոշման հավելվածում լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի մրցակցության բնագավառում կարգավորման ազդեցության գնահատման վերաբերյալ

<<Հայաստանի Հանրապետության կառավարության 2003 թվականի հոկտեմբերի 2-ի <<Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագիրը հաստատելու մասին>> N 1307-Ն որոշման հավելվածում լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

7.1. Նախագծերով կարգավորվող շրջանակները չեն առնչվում որևէ ապրանքային շուկայի հետ,ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող:

7.2 Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:


	6. Ընդունվել է, նախագծում համապատասխան փոփոխություն կատարվել է:


	

	ՀՀ Ազգային անվտանգության ծառայություն

02.05.2011թ.

11/253


	 8.Նախագհծի վերաբեյալ դիտողություններ և առաջարկություններ չկան
	8.Նախագհծի վերաբեյալ դիտողություններ և առաջարկություններ չկան
	

	ՀՀ Ոստիկանություն

27.05.20112.

36/695


	9. Նախագծի վերաբերյալ դիտողություններ և առաջարկություններ չկան:
	9.Նախագծի վերաբերյալ դիտողություններ և առաջարկություններ չկան:
	

	ՀՀ

Արդարադատության

նախարարություն

22.062011թ.

01/3727-11

ՀՀ

Արդարադատության

նախարարություն

22.062011թ.

01/3727-11

ՀՀ

Արդարադատության

նախարարություն

22.062011թ.

01/3727-11

ՀՀ

Արդարադատության

նախարարություն

22.062011թ.

01/3727-11


	10.1 Որոշման նախագծի 1-ին կետում «ծրագիրը հաստատելու մասին» բառերն անհրաժեշտ է փոխարինել «ծրագրի մասին» բառերով` նկատի ունենալով Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման /այսուհետ` որոշում/ վերնագրի պահանջը:

10.2. Որոշման նախագծի 1-ին կետի 1-ին ենթակետն անհրաժեշտ է հանել, քանի որ «ստուգում» հասկացության սահմանումն արդեն իսկ ամրագրված է «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 1-ին հոդվածի 2-րդ մասով: 

10.3. Որոշման նախագծի 1-ին կետի 2-րդ ենթակետով լրացվում է նոր հասկացություն, որը որոշման տեքստում չի գործածվում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 42-րդ հոդվածի 2-րդ մասի պահանջը, որի համաձայն` չի թույլատրվում իրավական ակտով հասկացության կամ տերմինի սահմանումը, եթե այդ հասկացությունը կամ տերմինը չի գործածվելու տվյալ իրավական ակտում:


Բացի այդ, նույն ենթակետում նշվում է «օդանավակայանում կամ օդանավում սահմանված վարքի կանոնների» մասին, մինչդեռ պարզ չէ, թե հիշյալ կանոններն ում կողմից և ինչ իրավական ակտով են սահմանվում:

10.4. Որոշման նախագծի 1-ին կետի 4-րդ ենթակետում «արդիականացամն» բառն անհրաժեշտ է փոխարինել «արդիականացման» բառով:

10.5. Որոշման նախագծի 1-ին կետի 5-րդ ենթակետում հստակեցման կարիք ունի «ծրագրի առանձին մասեր» արտահայտությունը, մասնավորապես` պարզ չէ, թե ծրագրի կոնկրետ որ մասերին է խոսքը վերաբերում:

10.6. Որոշման նախագծի 1-ին կետի 7-րդ ենթակետում «անվանումը» բառն անհրաժեշտ է փոխարինել «վերնագիրը» բառով, «գլխի» բառն անհրաժեշտ է փոխարինել «բաժնի» բառով, իսկ «բաժնի» բառը` «գլխի» բառով, նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:

Նույն ենթակետում «հետևյալ բովանդակությամբ» բառերն անհրաժեշտ է հանել` համաձայն «Իրավական ակտերի մասին» ՀՀ օրենքի 70-րդ հոդվածի պահանջների:

Նույն դիտողությունը վերաբերում է նաև որոշման նախագծի 1-ին կետի 8-րդ ենթակետին: 

10.7. Որոշման նախագծի 1-ին կետի 7-րդ, 8-րդ և 9-րդ ենթակետերի վերաբերյալ գտնում ենք, որ հավելվածի 3-րդ գլխում առանձին փոփոխություններ և լրացումներ կատարելու փոխարեն անհրաժեշտ է այն ամբողջությամբ շարադրել նոր խմբագրությամբ:

10.8. Որոշման նախագծի 1-ին կետի 9-րդ ենթակետում պարտականություններ են սահմանվում կազմակերպությունների համար, ինչը չի բխում ՀՀ Սահմանադրության 83.5-րդ հոդվածի և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի պահանջներից, որոնց համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները։

Բացի այդ, պարզ չէ, թե վերոնշյալ պարտականությունները կազմակերպությունների կողմից չկատարելու դեպքում վերջիններիս համար ինչ իրավական հետևանքներ կարող են առաջանալ, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջների համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:
10.9. Որոշման նախագծի 1-ին կետի 9-րդ ենթակետով լրացվող 36.5-րդ կետում հստակեցման կարիք ունի, թե «վերահսկումն» ինչ կարգով է իրականացվելու:

10.10. Որոշման նախագծի 1-ին կետի 9-րդ ենթակետով լրացվող 36.6-րդ կետում անհրաժեշտ է նշել, թե «վերահսկումն» ում կողմից և ինչ կարգով պետք է իրականացվի:


Նույն կետում պարզ չէ, թե ինչ «մասնագիտական կարողությունների» մասին է խոսքը: Բացի այդ, պարզաբանման կարիք ունի «պատշաճ կերպով ընտրված» արտահայտությունը:

10.11. Որոշման նախագծի 1-ին կետի 9-րդ ենթակետով լրացվող 36.10-րդ կետում պարզ չէ, թե «հարձակումների դեպքերը» որտեղ են գրանցվելու, իսկ դրանց գնահատումն ու վերլուծությունն ինչ կարգով է իրականացվելու:

10.12. Որոշման նախագծի 1-ին կետի 9-րդ ենթակետով լրացվող 36.11-րդ կետում անհրաժեշտ է նշել, թե ոսումնասիրությունն ինչ կարգով է իրականացվելու, ինչպես նաև հստակեցման կարիք ունի «պարբերաբար» արտահայտությունը:

10.13.  Որոշման նախագծի 1-ին կետի 10-րդ ենթակետում «իրավասու մարմիններ» բառերն անհրաժեշտ է փոխարինել «իրավասու մարմինների» բառերով` նկատի ունենալով որոշմամբ հաստատված հավելվածի 51-րդ կետի 2-րդ պարբերության դրույթները:

10.14. Որոշման նախագծի 2-րդ կետում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջի:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

Իրավական ակտերի փորձաքննության
գործակալություն                                       



	10.1 Ընդունվել է, նախագծում համապատասխան փոփոխություն կատարվել է:

10.2 Ընդունվել է մասամբ, նախագծի 1-ին կետի 1-ին ենթակետից տեքստից հանվել է <ստուգում>> հասկացությունը, իսկ տեքստը վերախմբաբագրվել է:

10.3

10.4 Ընդունվել է, նախագծում համապատասխան փոփոխություն կատարվել է:

10.5 Ընդունվել է, նախագծում համապատասխան փոփոխություն կատարվել է:

10.6 Ընդունվել է, նախագծում համապատասխան փոփոխություն կատարվել է:

10.7Ընդունվել է նախագծի 3-րդ գլուխը ամբողջությամբ շարադրվել է նոր խմբագրությամբ:

10.8 Չի ընդունվել, քանի որ նախագծով սահմանվող իրավունքների և ազատությունների սահմանափակումը, ինչպես նաև պարտականությունները բխում են Միջազգային քաղաքացիական ավիացիայի մասին 1944թվականի Չիկագոյի կոնվենցիայի և Եվրոմիության <<Անվտանգության կանոնակարգեր>> Դոկ.30-ի դրույթներից:

10.9 Ընդունվել է,  նախագիծի 36.5-րդ կետում լրամշակվել է:

10.10 Ընդունվել է,  նախագիծի 36.6-րդ կետում լրամշակվել է:

10.11 Ընդունվել է,  նախագիծի 36.10-րդ կետում լրամշակվել է:

10.12 Ընդունվել է,  նախագիծի 36.11-րդ կետում լրամշակվել է:

10.13  Ընդունվել է, նախագծում համապատասխան փոփոխություն կատարվել է:

10.14 Ընդունվել է, նախագծում համապատասխան փոփոխություն կատարվել է:


	

	ՀՀ Նախագահի

աշխատակազմ

	11.1.Նախագծի 36-րդ կետից առաջարկում ենք հանել <<հաստատմանը>> բառը` հաշվի առնելով այն հանգամանքը, որ <<Ավիացիայի մասին>> ՀՀ օրենքի 52-րդ հոդվածով լիազոր մարմնին ավիացիոն գործունեություն իրականացնող կազմակերպությունների ավիացիոն անվտանգության ծրագրերի հաստատման լիազորություն վերապահված չէ:

11.2. Նախագծի 36.6 կետում առաջարկում ենք <<մշտապես>> բառը փոխարինել <<սահմանված կարգով>> բառերով:


	11.1.Ընդունվել է, նախագծում համապատասխան փոփոխություն կատարվել է:

11.2.Ընդունվել է, նախագծում համապատասխան փոփոխություն կատարվել է:


	


ՀՀ կառավարությանն առընթեր
քաղաքացիական ավիացիայի 

գլխավոր վարչության պետի
ժամանակավոր պաշտոնակատար                                     Ա. Մարության
